
Padegėmėškems 

Bruolē, esam tam ožgėmė,  

Kad mīlietė Padegėmė,  

Kad brungintė gimta krašta  

Ėr nelėngva tėmptė našta  

Kad mīlietė, kad mīloutė,  

Kad vargams nepasidoutė.  

Ne vėn artė ar akietė,  

Karštas mergės nukelnietė.  

Kad nenusisokos strienas, 

Nudardietė i Gegrienus,  

Kad Barstītiūs prisiūžtė,  

Prisiūžos, nepalūžtė.  

Darbus ku onkstiau pabėngtė,  

Abunguoms linksmā išlėnktė.  

Nė per šlabdrėbas, per snėiga.  

Ne užmėgtė žėimuos mėigo.  

Netingietė ėr nesnaustė,  

Šuokont karštā prisispaustė,  

Kad, užtraukos gėismė, dainė,  

Graužtė muokslus  

Kāp saldaini.  

Tarp gīvenėma verpetu  

Pragīventė šimta metu  

Ėr, pasėikos epuogiejo,  

Švintint puiki jubilieju.  

Bruolē, esam tam užgėmė  

Kad brungintė Padegėmė.  

 


